
It-Tlieta 23 ta’ Ottubru 2018.

Il-Kumitat Permanenti dwar l-Affarijiet Barranin u Ewropej iltaqa’ fil-Kamra tal-Kumitati fil-Parlament, il-Belt Valletta,  fil-5.20 p.m. 


L-Onor. Edward Zammit Lewis ippreseda.


PREŻENTI: Il-Ministru għall-Affarijiet Barranin u Promozzjoni tal-Kummerċ l-Onor. Carmelo Abela, l-Onor. Glenn Bedingfield, l-Onor. Toni Bezzina, l-Onor. Carmelo Mifsud Bonnici, l-Onor. David Stellini u l-Onor. Stefan Zrinzo Azzopardi.

Preżenti wkoll kien hemm il-Ministru għall-Affarijiet Ewropej u l-Ugwaljanza l-Onor. Helena Dalli.

Preżenti wkoll kien hemm is-Sinj. Maria Camilleri Calleja, Direttur Ġenerali fil-Ministeru għall-Affarijiet Barranin u Promozzjoni tal-Kummerċ, is-Sur Glenn Micallef, Kap tas-Segretarjat għall-Affarijiet Ewropej fil-Ministeru għall-Affarijiet Ewropej u l-Ugwaljanza., is-Sur Ian Paul Bajada, is-Sur Mark de Martino u s-Sur Andrè Vella, research analysts tal-Kumitat.

ASSENTI: L-Onor. Karl Gouder u l-Onor. Aaron Farrugia kienu assenti


TALBA

L-Iskrivan tal-Kumitat qal it-talba.

MINUTI

Il-Minuti tal-laqgħa numru 7 li saret fl-17 ta’ Settembru 2018 kienu konfermati.


IT-TLUQ TAR-RENJU UNIT MILL-UNJONI EWROPEA

Il-Ministru għall-Affarijiet Ewropej u l-Ugwaljanza, l-Onor. Helena Dalli, u l-Ministru għall-Affarijiet Barranin u Promozzjoni tal-Kummerċ, l-Onor. Carmelo Abela, għamlu preżentazzjoni dwar in-negozjati u l-preparamenti li kienu qegħdin isiru fuq livell Ewropew u nazzjonali, fejn, fost affarijiet oħra, ħareġ li:

· għalkemm kien hemm qbil fuq 95% tal-kwestjonijiet, nothing is agreed until all is agreed;

· kien hemm ftehim li n-negozjati jitmexxew mill-Unjoni Ewropea u mhux mill-iStati Membri individwali biex ikun hemm ċerta level playingfield;

· dwar preparamenti, kien hemm żewġ tipi, jiġifieri: (i) it-tibdil fil-leġislazzjoni li għandu jsir kemm jekk jintlaħaq qbil u kemm jekk le, u (ii) miżuri ta’ kontinġenza li kienu qegħdin isiru fl-eventwalità li ma jintlaħaqx ftehim, liema xogħol kien qed jiġi kkordinat mis-Segretarju Ġenerali tal-Kunsill u li għalissa d-dettalji dwaru ma kienux qegħdin isiru pubbliċi ġaladarba kien għad hemm il-possibilità li jintlaħaq ftehim;

· iż-żewġ partijiet kienu kommessi li ċ-ċittadini tal-Unjoni Ewropea u tar-Renju Unit kemm jista’ jkun ma jiġux affettwati negattivament bit-tluq tar-Renju Unit mill-Unjoni Ewropea u li anke l-Gvern Malti kien qed jgħarraf lill-Maltin li jgħixu fir-Renju Unit sabiex ikollhom id-dokumentazzjoni neċessarja biex jibqgħu jirresjedu fir-Renju Unit b’mod regolari; u
 
· Malta Enterprise kienet se tniedi skema li toffri għajnuna fuq servizzi ta’ business advisory għal SMEs lokali li jiddependu fuq is-suq tar-Renju Unit kif ukoll laqgħat dwar kif jiġi attirat investiment f’pajjiżna konsegwenza ta’ Brexit.

Il-Kumitat u l-Ministru għall-Affarijiet Ewropej u l-Ugwaljanza qablu li f’dan l-istadju kruċjali u finali fit-trattattivi dwar Brexit kellhom isiru laqgħat bħal din aktar spissi biex kemm il-Membri kif ukoll il-pubbliku jinżammu aġġornati.

[bookmark: _Hlk525119040]DISKUSSJONI SKONT ARTIKOLU 4 (2) TAL-ATT DWAR L-UNJONI EWROPEA DWAR IR-RATIFIKA TA’ FTEHIMIET

Il-Kumitat għamel id-diskussjoni dovuta skont id-dispożizzjonijiet tal-Artiklu 4 (2) (b) tal-Att dwar l-Unjoni Ewropea (Kap. 460) fuq ir-ratifika tal-iStrategic Partnership Agreement bejn l-Unjoni Ewropea u l-Istati Membri tagħha, u l-Ġappun, iffirmat f’Tokjo fis-17 ta’ Lulju 2018, u kien hemm qbil unanimu mar-ratifika tiegħu.

Kopja tal-ftehim u nota dwaru mill-Ministeru għall-Affarijiet Barranin u Promozzjoni tal-Kummerċ kienu diġà ġew mgħoddija elettronikament lill-Membri.
	
Il-President tal-Kumitat informa li huwa kien se jirrapporta dan lill-Kamra u jqiegħed kopja tal-ftehim fuq il-Mejda tal-Kamra.



AFFARIJIET OĦRA

(i) Konsiderazzjoni ta’ proposti leġislattivi maħruġa mill-Kummissjoni Ewropea fir-rigward tal-osservanza tal-prinċipji tas-sussidjarjetà u proporzjonalità.


Il-Kumitat ikkonsidra ż-żewġ proposti leġislattivi li ġejjin u kien hemm qbil li dawn kienu konformi tal-prinċipji tas-sussidjarjetà u proporzjonalità:  

Proposal for a Regulation of the European Parliament and of the Council amending Regulation (EU) No 1303/2013 as regards the adjustment of annual prefinancing for the years 2021 to 2023 (Com(2018)614); u

Proposal for a Directive of the European Parliament and of the Council discontinuing seasonal changes of time and repealing Directive 2000/84/EC (Com(2018) 639).


Fis-6.40 pm il-Kumitat aġġorna għal data u b’aġenda li kellhom jiġu komunikati aktar tard.
	





		JOHN VELLA
		SKRIVAN TAL-KUMITAT

